
Uunga siunnersuut: Qimmit qimuttut kiisalu qimmeqarneq qitsuuteqarnerlu pillugit Inatsisartut 

inatsisaat nr. xx xx 2015-imeersoq. 

 

(Aalisarnermut, Piniarnermut Nunalerinermullu Naalakkersuisoq) 

 

Naalakkersuisup siunnersuutaa, sukaterinermik imaqartoq Atassut-miit imaattumik 

oqaaseqarfigilaassavarput.  

Tamakkiisumik assortungassartaqanngitsumik tapersersornarpoq.  

Tassani pitsanngorsaanerat malunnarpoq, uumasunut qimminullu  qimuttunut annertuumik iluaqusiissasoq 

ATASSUT-miit isumaqarluta, isumangineqarnermikkullu tassa qaammatini 6-niik  qaammatinut 4-nut 

utoqqaassuseqalerpata pitunneqartalernissaat ilaatigut malunginiangassaavoq, avatangiisinut aammalu 

piginnittumut iluaqutaasussaammat.  

Uumasunik nakkutiginninneq, aammalu pigisaqarneq kommunalbestyrelse-ip iluani ingerlanneqartuusuni 

nangittuanik ingerlanneqassalluni, aammalu tassani qanimut naalakkersuisumik, annertuumik 

nakkutiginninnerit peqataaffingissangai malunnarpoq. 

Qimminut qimuttunut ilaatigut eqqaaneqarpoq qeqqertamiisinneqartarnerat periarfissaasoq, tamanna 

akuerineqartoq. ATASSUT-miillu taperserlugu, kisiannili ilaatigut pinerliisarnerit 

pinaveersaartinneqarnissaat qanoq isiginiarneqarnersut naalakkersuisumut apeqqutigerusunnarpoq.  

Uani siunnersuummi pineqaatissinneqarsinnaanermut inatsisit malillugit ilaatinneqarmata.  

Siunnersuut ATASSUT-miit tamakkiisumik taperserlutigu, aappassaaneerneqarnissaanut taamatut 

isikkoqartillugu akueralugu innersuussutigaarput. 

Qujanaq ! 

 


